Motto: Boetegewoeén, wonderschoeén
Jaorverslaag
Jaorvergadering

Op 10 juni 2015 waas 6zze jaorlikse Algemeine Leejevergadering. Dao woort Ruud Engels beneump
as bestuurslid, naodet Bas Bossink had aangegaeve te stoppe as bestuurslid.

Wiener Plein Festijn

Ouk dit jaor woort d'r weer energie gestaoke in de organisasie van 't Wiener Plein Festijn. Ein nieje
aktiviteit op zaoterdaag waas ein stormbaan. Bedriéve, vereiniginge en femilies koste zich daorveur
aanmelde en met mekaar de stried aan gaon en nao aafloup nog gezellig waat met mekaar aete en
drinke. Netuurlik waas d'r ouk geinvesteerd in artieste. Ouk dit jaor waas de opkdms enigszins
teleurstellend; zeker ouk van s eige Wien-minse.

Leedjesmatinee
Op 11 oktoeéber woort 't Leedjesmatinee weer gehalde in Grand Kefee Maagdenberg.

De zaal zoot lekker vol en 't kefee waas ouk gezellig gevold. In 't kefee stond ein groeét scherm
zoeédet de minse daor ouk koste volge waat d'r op de buln gebeurde. D’r ware 10 leedjes
ingezénde en die ware van gooije kwaliteit; dus de keus waas moeilijk. De Nette Maedjes wonne
met eur leedje “As det ens waas”, geschreve daor Margo Beijers en Tanay Croonenbroek en meziek
van Margo Beijers. Op de twieéde plaats eindigde “Dink noow maar gewoeén” gezénge daor de
Wientoppers. De teks en de meziek van dit leedje zien van Marc Houwen. Op de derde plaats
eindigde 't leedje “Vastelaovesplate”, gezdénge daor Josje van Onna en Chris Munten. Dit leedje is
geschreve daor Marc Peters en Josje van Onna en gekomponeerd daor Marc Peters. Tot slot op de
veerde plaats 't leedje “Vastelaovesselfie” det woort gezénge daor Ilse Rongen en Nicol Lammen.
Ouk beej dit leedje zien de teks en de méziek oét de hand van Marc Peters.

Inscheete

Op dinsdaag 11 november woort de vastelaovend weer tradisioneel ingeschaote op de Mert veur 't
Stadhoes. Ein leuk programma woort aan idderein geprissenteerd waorbeej ézze vors ouk nog ein
stokske van de prissentasie veur zien raekening moch neeme.

BCL treffe

Op zdéndaag 22 november tooge inkele bestuursleeje, raodsleeje, ald prinse en 't regerende trio
met dames naor Margraten waor 't jaorlikse BCL-treffe georganiseerd woort daor de plaatselikke
vastelaovesvereiniging ‘De Rieste’. Alle vastelaovesvereiniginge prissenteerde zich alleriérs aan 't

publiek, waor nao aan alle aanwezige nog ein gevarieerd programma woort aangebaoje.

Aaftraeje mit Joeks



Op zaoterdaag 28 november kwaam idderein naor Grand café De Maagdenberg veur 't Aaftraeje
met Joeks. De belangstelling waas groeét en 't woort ein baeregezellige aovend.

De nieje vastelaovesceedee woort oetgereik aan Jos Vullings veur zien jaorelange verdeenste. Veur
't offisjele aaftraeje woorte leedjes 3 en 1 van Jocus en leedje 1 van de Wortelepin ten gehuuére
gebrach. Gevolg daor ein schitterend optraeje van Albert Peulen as Sinterklaos, zang van Julia
Beurskens en eine toespraok daor Vors Lei van Spaarkas de Slieps. En toen volgde dan toch 't
definitieve aaftraeje. Netuurlik waord Prins Tom I in 't kollege van Ald-Prinse opgenaome en ouk de
adjudante Bram en Joep zien van herte welkdm beej de Ald Adjudante. Tot slot nog Apres Ski met
Paul en DJ Huub Beeren en daormei kieke weej trudk op ein geslaag evenement.

Kerskiene

Ouk deze kiér zoot de zaal weer vol minse beej 6s Kerskiene op vriédaag 11 december. 't Waas
eine aovend vol spanning en emoties. De Evenementekemissie had weer beslaag weite te legge op
prachtige prieze!

Prinsegala

Ouk dit jaor woort de nieje Hoeégheid en zien adjudante oétgeroope tiedes 't Prinsegala; det dit
jaor op zaoterdaag 9 jannewarie veel. Zoeé-as altied woort 't nieje trio ‘s middaags al aan de
Iéreleeje, bestuur en Raod van EIf bekint gemak tiedes 't tradisionele boeremoosaete.

Beej 't offisjele oétroope kwaam d’n Hoeégheid in ein groeéte kis de zaal binne, waornao Vors
Wienius inkele aanwiézinge goof. Vanoet de zaal klonk heej en daor waat geroezemoes.
Simsalabim!!! En daor stond hae dan: Prins Ed II Faessen! En vanoet de zaal kwame zien
adjudante Ralph Roodbeen en Maurice Peters naor veur! 't Nieje trio woort veurzeen van alle
regalia, de vruikes woorte in de bleumkes gezatte en de &6peningsdans kds beginne. Dr volgde
eine gewéldige feesaovend met optraejes van D] PartyCreations Rob Houkes, Roy van den Broek,
De Limburgse Toppersj, de SoulBrothers en netuurlik 6g eige Wienleedjes. Met de geweldige
hepkes waas d'n aovend kompleet. Eine zier geslaagde en gezellige aovend.

Viagheise - Privéresepsie

Daags nao 't Prinsegala waas 't weer tiéd veur 't Vlagheise en de Privéresepsie. Alle Wienbdl en
Wienbdélkes sténde weer fris en fruitig klaor um same de Wienvlag te heise en daomei de
vastelaovestiéd offisjeel te starte. Naodet Prins Ed II de proklamasie haet veurgelaeze, woort met
sjampagne op ein geweldig sezoen getoast! Daornao hebbe Tom en Joyce de sleutel van de
residensie aan Prins Ed II euvergedrage. Nao 't vlagheise woort de foto van Ald-Prins Tom I dao de
regerende Hoeégheid in de ieregallerie opgehange. Daornao kds de privéresepsie beginne. 't Waas
eine gezellige middaag en ouk nao aafloup van de resepsie waas 't nog lang gezellig in 't kefee.

Jeugtrio

Ouk veur 't nieje jeugtrio waas ‘t nao maonde van wachte dan intelik zoeé wied. Alleriérs 't
geheime oetkdmme in aanwezigheid van de jeugkemissie en 't groeéte trio. Waat waas det
spannend! Wae zoele d'n Hoeégheid en zien adjudante zien? D’'n blinddook ging aaf en daor ware
zeej dan: Prins Martijn I met zien adjudante Mindte en Nanna! De offiesjele 6ntholling vond aevel
pas op vriédaag 14 jannewarie plaats tiedes de altied gezellige Jeugloeksaovend. Daags daornao
waas de jaorlikse jeugmiddaag met ein leuk programma. Aansloétend vanaaf 18.00 oor kos
idderein 6s nieje jeugtrio kdmme fillisitere tiedes de resepsie. Daor hebbe vuuél minse en
zustervereiniginge dankbaar gebroék van gemak. 't Waas dan ouk lekker drok en huuél gezellig.
Ouk nao aafloup in 't Kefee waas 't nog lang gezellig.

Groeéte resepsie op zéndaag 17 jannewarie



Zoeé-as aafgeloupe jaore ging idderein vanoét GKM te voot naor de Femiliekerk. Onder leiding van
Daeke Spee begds de ein prachtige H. Mis. Helaas ware d’r nogal waat artieste krank die eigelik ein
leedje zoele zinge. Nao aafloup van de mis, makde idderein zich boéte klaor veur de optdch en
vertrok de ganse stoet in optéch naor Grand Kefee De Maagdenberg. Dit jaor eindelik weer ens de
lange route via 't Greunveld. Um twieé oor begds de groeéte resepsie en de ganse middaag waas 't
weer ein aaf en aan van vereiniginge en minse oét de privésfeer van 't trio. In kefee Piet Jansen
vonde verschillende optraejes plaats tiedes de resepsie. Wied nao zes oor kos de “After Party”
beginne in 't kefee en det ging daor wies in de kleine eurkes. 't Waas geweldig!

Groeéte Pronkzitting

Ozze Prénkzitting is jaorliks trutik kémmend fees met meziék, joeks en jen én dans. Ouk dit jaor
waas det 't geval. Veur aanvang van de zitting waas d'r netuurlik 't jonge talent det de buun vélt,
gevolg daor ein keur van artieste. Van Joekskoér Toujours tot eine buut van Henrie van Geneijgen
en van de Toddezék tot de Two Petjes. En neet te vergaete s eige Wienleedjes, ein piano-act van
Stenzel, Kivits & Menders, Coen Janssen en as aafsloeéting Toetie Noch Blaosie! Ouk dit jaor
netuurlik 't bezeuk van 't Jocus-dreejspan Prins Pascal I met zien adjudante René en Nico. 't Waas
weer ein schitterende Pronkzitting!

Op zdéndaag 24 jannewari hebbe 't trio, de Raod van EIf en 't bestuur de resepsies bezdch van
Jocus, de Vogelhut en de Gaaskaetel. Tosse daor haet 't gezelschap nog eur gezich laote zeen beej
de Prinseresepsie van de Poerker waor ein naef van 6zze Hoeégheid ouk oétverkaoze waas um
prins te waere.

Zbéndaag 31 jannewari kwame weej al vruuég beejein beej GKM veur de start van de Bliérickse
daag. Vanoét GKM ging 't ganse gezelschap te voot naor de residensie van 6zze Hoeégheid onder
muzikale begeleiding van de Mootwdrm. Nao ein serenade aan 't trio en ein welkémswaord daor
Vors Wienius en 6zze Hoeégheid, toog 't gezelschap beej d'n Hoeégheid nao binne, waor idderein
woort veurzeen van koffie, soep, bruuédjes en drinke. Van daoroet vertrokke weej met de bus naor
de resepsies van de trio’s van 6s zustervereiniginge de Wortelepin, de Vaegers, de Moeraskwaakers
en Boéte de Paort. Tossedaor haet 't gezelschap ein hepke gegaete beej GKM.

Maondaag 9 fibberwari ging ein gans gezelschap naor 't Vastelaoveskonzert van Fortissimo in de
Maaspoort. Dit evenement, waor de vastelaovesvereiniginge al jaore ein kleurig dekor vorme, is ein
neet mier weg te dinke evenement waor de Wien gaer aan mei blief doon.

Schoeéledaag / Muts van d’n Bluts

Op vriédaag 5 fibberwari bezéchte “t trio en inkele raodsleeje diverse schoeéle en ouk nog 't werk
van adjudant Maurice. ‘s Aoves ging 't gezelschap naor de letste resepsie beej de Kwas, waornao 't
gezelschap weer snel richting GKM kwaam veur Muts van d’n Bluts. Wie zeej daor aan kwame,
waas 't kefee lekker vol met o0.a. 't jeugtrio, de jeug Raod van EIf, diverse elders van de jeug en
vuuél Wien-leeje. Rond de klok van 23.30 oor waas de tiéd gekémme um de mutse van 't trio
offisjeel aaf te zette. Nao ein tradnke heej en daor, volgde d'r nog eine geweldige aovend; mede
daor de klanke van DJ Dirndl en ein hepke en klepke.

Op vastelaoveszéndaag tooge vuuél Wien-leeje naor de Alde Mert veur 't aaftraeje van 6s Jeugtrio
in samewerking met Jocus Toekdéms. Det waas ein perfekte aafsloeting van ein fantastisch
jeugsezoen!

Weej kinne weer truuk kieke op ein waanzinnig vastelaovessezoen, waorin de Wien zich van ziene
beste kant haet laote zeen.

Sikkertaris, Corina Zanders Veurzitter, Marc
Houwen






